
DEKLARASYON GOUVÈNÈ ANDREW M. CUOMO SOU PANN TIME WARNER A 

 

 

“Pann entènèt tout kote jodi a ki sanble afekte plis pase 11 milyon kliyan nan Time Warner – ki baze nan 

New York – vin fè nou sonje ekonomi nou an chita deplizanpli sou yon rezo laj band pèfòman. Se youn 

nan rezon pouki mwen te goumen pou yon kritè pi egzijan pou etid fizyon konpayi kab yo nan 

kòmansman ane a.  

 

“Mwen mande pou Depatman Sèvis Piblik New York mennen ankèt sou pann sa nan kad etid lap fè sou 

fizyon yo pwopoze ant Comcast ak Time Warner. Depatman an pral etidye tou si pann nan te afekte 

sèvis telefòn Time Warner ap bay la nan yon fason. Anplis, Depatman an pral rantre analiz li fè sou 

evenman sa nan etid lap fè a sou sektè telekòm nan, kap esplore chanjman ki ka genyen nan ansanm 

regleman nan domèn telefòn, entènèt ak kab. 

 

“Sèvis entènèt pèfòman se yon koneksyon esansyèl nan lavi nou chak jou epi konpayi telekominikasyon 

gen responsablite pou l bay kliyan yo sèvis yo ka fè konfyans.” 

